Cothú agus saibhriú gach páiste, trí mheán na Gaeilge, chun barr a gcumas a bhaint amach

 PLEAN Labhairt na Gaeilge – Aidhmeanna

An Ghaeilge a bhuanú mar theanga chumarsáide na scoile, i ngach gné de shaol na scoile. 

1. Go ndéanfaidh an Bord Bainistíochta an Ghaeilge a dhaingniú mar theanga na scoile i ngach gné de shaol na scoile. 

2. Go mbeidh Gaeilge labhartha ar ardchaighdeán ag daltaí agus ag foireann na scoile, go mbeidh siad araon mórtasach as an teanga agus go léireoidh siad dea-thoil ina leith. 

Ag teacht le haois agus le rangleibhéal an pháiste:
a. Go mbeidh Gaeilge shaibhir nádúrtha dhúchasach á húsáid. 
b. Go mbeidh Gaeilge chruinn ó thaobh na gramadaí á húsáid. 

c. Go mbeidh sé ar chumas na bpáistí an Béarlachas a sheachaint.
d. Go mbeidh foireann na scoile ina n-eiseamláirí teanga – ag labhairt na Gaeilge i gcónaí, ag cur múnlaí teanga eiseamláireacha ar fáil agus ag seachaint an Bhéarlachais.
e. Go mbeidh an dea-chleachtas reatha maidir le múineadh na dara teanga mar a mholtar sa churaclam á leanúint sa seomra ranga.
3. Go gcuirfí béim ar thraidisiún na Gaeilge agus ar an gcultúr Gaelach, idir spórt, dhrámaíocht, cheol agus thurais chuig cheantair Ghaeltachta chun deiseanna a sholáthar do shaibhriú agus d’úsáid na teanga.
4. Go dtacófaí le hiarrachtaí na dtuismitheoirí cabhrú lena bpáistí an Ghaeilge a shealbhú le go mbeidh pobal uile na scoile in ann úsáid a bhaint as an teanga.
PLEAN Labhairt na Gaeilge – Aidhmeanna

An Ghaeilge a bhuanú mar theanga chumarsáide na scoile, i ngach gné de shaol na scoile. 

1. Go ndéanfaidh an Bord Bainistíochta an Ghaeilge a dhaingniú mar theanga na scoile i ngach gné de shaol na scoile. 

	Aidhmeanna




	Beartais

	An Ghaeilge a neartú agus a dhaingniú i gcúrsaí riaracháin.

	Fostóidh an Bord Bainistíochta rúnaí, feighlí agus cúntóirí riachtanais speisialta atá in ann feidhmiú trí Ghaeilge chomh fada is gur féidir. 
Agus múinteoirí nua á gceapadh, beifear ag súil le hardchaighdeán Gaeilge, idir labhartha agus scríofa, agus tuiscint chuimsitheach ar an tumoideachas.   
Reáchtálfar cruinnithe an Bhoird Bhainistíochta trí Ghaeilge amháin.
Déanfar cumarsáid le daoine agus áisíneachtaí seachtracha go dátheangach más gá agus le Gaeilge sa phríomháit.

Déanfar cumarsáid leis an Roinn Oideachais agus Scileanna agus rannóga eile de chuid an Rialtais trí mheán na Gaeilge.

Déanfar gach polasaí scoile trí mheán na Gaeilge agus beidh leagan Béarla ar fáil freisin. Tuigtear go mbainfear úsáid as an leagan Gaeilge i gcás aon easaontachta faoi bhrí na bhfocal.
Déanfaidh an Bord gach iarracht na sacraimintí a chur ar fáil trí mheán na Gaeilge.



	An Ghaeilge a neartú agus a dhaingniú i gcúrsaí acadúla.
An Ghaeilge a neartú agus a dhaingniú i gcúrsaí acadúla.
	Cuirfear an Plean Scoile maidir le Gaeilge i bhfeidhm.
Déanfar imeachtaí eischuraclaim na scoile i nGaeilge amháin nuair is féidir.
Leanfar an dea-chleachtas ó thaobh an Churaclaim Nua Teanga.
Bainfear úsáid as an luath-thumoideachas.
Tá an luath-thumoideachas i bhfeidhm go dtí dara téarma na naíonán mór agus táthar ag súil leis go ndéanfar é seo a shíneadh go tréimhse dhá bhliana nuair a bheidh sé d’acmhainn ag an scoil.
Cuirfidh an Bord na hacmhainní cuí a moltar don suíomh Gaelscolaíochta ar fáil.


	An Ghaeilge a neartú agus a dhaingniú i gcúrsaí sóisialta.

	Déanfar gach uile iarracht aíonna a fháil a bhfuil Gaeilge ar a dtoil acu nuair atá imeachtaí á n-eagrú.
Úsáidfidh an té atá i bhfeighil an chlub iarscoile Gaeilge. 
Déanfar gaol dearfach a chothú idir an scoil agus suímh oideachais eile atá ag saothrú trí mheán na Gaeilge agus  eagrais Ghaeilge le go n-eagrófaí imeachtaí eatarthu le deiseanna úsáide na teanga  a chruthú.
Eagrófar imeachtaí rialta le Gaelscoileanna agus le Gaelcholáiste an cheantair.
Liosta na n-imeachtaí (ceangailte) atá ar siúl ag na ranganna difriúla le go mbuanófar iad mar chleachtais rialta

Aithníonn foireann na scoile an tábhacht le heispéireas dearfach a chruthú agus a chothú i leith labhairt na Gaeilge sa scoil. Beidh réimse leathan straitéisí á n-úsáid chun an Ghaeilge labhartha a mhealladh agus a mholadh. Tarlóidh sé ó am go ham áfach go mbeidh daltaí ag labhairt Béarla d’aonghnó. Breathnaítear ar Labhairt an Bhéarla d’aonghnó mar shárú na rialacha agus pléifear leis i gcomhthéacs an pholasaí iompair atá leagtha amach ag an scoil. 
Beifear ag súil le Gaeilge ó na páistí ag aon imeachtaí scoile lasmuigh den scoil.
Cuirfear eolas ar fáil, tríd na gnáthbhealaí cumarsáide, do theaghlaigh nuair atá imeachtaí poiblí sóisialta trí mheán na Gaeilge ar siúl.



2. Go mbeidh Gaeilge labhartha ar ardchaighdeán ag daltaí agus ag foireann na scoile, go mbeidh siad araon mórtasach as an teanga agus go léireoidh siad dea-thoil ina leith. 

	Aidhmeanna

	Beartais

	Sa seomra ranga
Ag teacht le haois agus le rangleibhéal an pháiste:

Go mbeidh Gaeilge chruinn ó thaobh na gramadaí á labhairt.

Go mbeidh Gaeilge shaibhir nádúrtha dhúchasach á húsáid.

Go mbeidh sé ar chumas na bpáistí an Béarlachas a sheachaint.
	Déanfar measúnú ar bhonn rialta ar na botúin is coitianta a bhíonn á ndéanamh ag na páistí.  Déanfar liosta a chuimsiú agus beidh na botúin fite tríd an obair a dhéantar ag an tionól ar bhonn uile scoile. 
Bainfear úsáid as réimse straitéisí chun dul i ngleic leis na botúin is coitianta (fch. Plean scoile don Ghaeilge).

Leanfar an dea-chleachtas reatha maidir le múineadh na dara teanga mar a mholtar sa churaclam.


	Sa seomra foirne

Go mbeidh foireann na scoile ina n-eiseamláirí teanga – ag labhairt na Gaeilge i gcónaí, ag cur múnlaí teanga eiseamláireacha ar fáil agus ag seachaint an Bhéarlachais.

	Is mír sheasta í Múineadh na Gaeilge/Labhairt na Gaeilge ar chlár na gCruinnithe Foirne.
Beidh cruinniú foirne amháin in aghaidh na bliana  dírithe ar ghné amháin den teanga/den ghramadach le go mbeidh múinteoirí ag cur lena saibhreas teanga.
Spreagfar múinteoirí na scoile chun cur go leanúnach lena scileanna teanga trí fhreastal ar chúrsaí agus iad a chur ar an eolas maidir leis na hacmhainní tacaíochta cuí.



	Sa chlós

Go mbeidh Gaeilge chruinn ó thaobh na gramadaí á labhairt.

Go mbeidh Gaeilge shaibhir nádúrtha dhúchasach á húsáid.

Sa chlós

Go mbeidh Gaeilge chruinn ó thaobh na gramadaí á labhairt.

Go mbeidh Gaeilge shaibhir nádúrtha dhúchasach á húsáid.


	Déanfaidh an múinteoir múnlú ar an teanga atá ag teastáil don chlós. Déanfar ullmhúchán agus cleachtadh. 

Bainfear úsáid as an gclár ‘Spreag an Ghaeilge le Spraoi’.

Bainfear úsáid as daltaí ó na hardranganna i rith am sosa agus am lóin chun cabhrú leis na naíonáin súgradh as Gaeilge. Déanfar ullmhúcháin leis na páistí seo le go mbeidh ar a gcumas cur le teanga na naíonán.

Tabharfar aitheantas don dea-iarracht sa chlós. 

Bainfear úsáid as duaiseanna chun iarrachtaí maithe a aithint agus a spreagadh. 
Beidh comórtas ar leith gach téarma chun úsáid na Gaeilge sa chlós a spreagadh. 

Déanfaidh gach múinteoir an Snáithe “Cluichí” sa chorpoideachas i mí Mheán Fómhair agus díreofar ar an téarmaíocht atá ag teastáil do na cluichí clóis.  


	Mórtas as an nGaeilge a chothú
	Tá cairt teanga le líonadh agus le síniú ag gach páiste agus ag a dtuismitheoirí.

Beidh Comórtas Ealaíne gach mí Dheireadh Fómhair a dhéanann ceiliúradh ar an nGaelscolaíocht.
Déantar Coicís na Gaeilge a cheiliúradh gach bliain.



3. Go gcuirfí béim ar thraidisiún na Gaeilge agus ar an gcultúr Gaelach, idir spórt, dhrámaíocht, cheol agus thurais chuig ceantair Ghaeltachta chun deiseanna a sholáthar do shaibhriú agus d’úsáiD na teanga.

	Aidhmeanna
	Beartais

	An traidisiún agus an cultúr Gaelach a spreagadh. 
An traidisiún agus an cultúr Gaelach a spreagadh.
	Tabharfar deis do pháistí ceol agus rince Gaelach a fhoghlaim agus déanfar gach iarracht múinteoirí le Gaeilge a aimsiú chun na ranganna seo a mhúineadh.
Tabharfar Rang 6 ar thuras go dtí ceantar Gaeltachta agus fanfaidh siad ann ar feadh 10 lá. 
Tabharfar na páistí go dtí drámaí Gaeilge in Draíocht nó in áiteanna eile nuair a bheidh siad ar siúl. 

Cothófar naisc le Gaelscoileanna eile agus eagrófar imeachtaí i gcomhar leo.
Tabharfar deis do pháistí an amhránaíocht thraidisiúnta a fhoghlaim. 
Cuirfear páistí agus a dtuismitheoirí ar an eolas faoi imeachtaí a chuireann an ceol, an cultúr, an damhsa agus an amhránaíocht thraidisiúnta chun cinn agus spreagfar iad le páirt a ghlacadh iontu i.e. Fleadhanna Chomhaltas Ceoltóirí Éireann, Oireachtas na Gaeilge srl. 

Glacfaidh an scoil páirt i gcomórtais Chumann na mBunscol agus beidh deis ag gach páiste a bheith páirteach sna foirne. Ní chuirfidh easpa cumais as don rannpháirtíocht seo. Tabharfar gach tacaíocht do na clubanna CLG sa cheantar.
Cuirfear 8 seachtainí de cheachtanna rince ar fáil do gach páiste agus beidh deis ag gach páiste a bhfuil suim acu a bheith páirteach sna comórtais rince. Ní chuirfidh easpa cumais as don rannpháirtíocht seo.



4. GO dtacófaí le hiarrachtaí na dtuismitheoirí cabhrú lena bpÁistí an GHaeilge a shealbhú le go mbeidh pobal uile na scoile in ann úsáid a bhaint as an teanga
	Aidhmeanna 
	Beartais

	Go gcuirfí deiseanna ar fáil do thuismitheoirí na scoile úsáid a bhaint as an nGaeilge mar theanga chumarsáide ar bhealach taitneamhach mealltach.

Go mbeadh sé mar aidhm ag Cumann na dTuismitheoirí a ngnó a dhéanamh trí mheán na Gaeilge nó go dátheangach (ar a laghad) an oiread is gur féidir agus go ndéanann an Cumann gach iarracht cumarsáid a dhéanamh go dátheangach le pobal na scoile.
Go ndéanfadh an scoil cumarsáid éifeachtach leis na tuismitheoirí maidir leis an tumoideachas. 
Go n-aithneofaí go bhfuil ról ag tuismitheoirí i bhforbairt teanga a bpáistí agus go bhfuil sé de dhualgas ar thuismitheoirí cur leis an tírdhreach teangeolaíochta
	Tacóidh an scoil le tuismitheoirí atá ag iarraidh a gcuid Gaeilge a fheabhsú trí eolas a chur ar fáil faoi ranganna Gaeilge atá ar fáil cheana féin, nó nuair is féidir cuirfear ranganna Gaeilge ar fáil dóibh.
Cuirfear tacaíocht ar fáil do Chumann na dTuismitheoirí chun ócáidí sóisialta a eagrú do phobal na scoile, ócáidí ina mbeadh béim ar an nGaeilge chomh mór agus is féidir - an Beárbaiciú, Aonach na Scoile, Tráth na gCeist dátheangach etc. 
Cuirfear cabhair agus tacaíocht ar fáil don Chumann nuair atá cumarsáid á déanamh acu le tuismitheoirí.  Déanfaidh Cumann na dTuismitheoirí cumarsáid go dátheangach le pobal na scoile. Déanfaidh an príomhoide nó múinteoir eile de chuid na scoile  profléitheoireacht ar aon chumarsáid. 
Mar chuid den phróiseas iarratais ar áit sna Naíonáin, ag oíche an chruinnithe leis an mBord Bainistíochta, míneofar córas an tumoideachais.
Chomh fada agus is féidir, iarrtar ar thuismitheoir iarracht a dhéanamh Gaeilge a labhairt le múinteoirí i láthair na bpáistí  

Tabharfar rogha do thuismitheoirí a gcuid cruinnithe a dhéanamh trí mheán na Gaeilge. Ag na cruinnithe seo, déanfar tagairt do labhairt na Gaeilge a gcuid páistí – mír sheasta a bheidh ann do gach cruinniú.

Cuirfear na tuismitheoirí ar an eolas faoi nathanna cainte úsáideacha srl. tríd an nuachtlitir.
Beidh nótaí ón scoil chuig tuismitheoirí dátheangach.
Roinnfidh an scoil aon eolas faoi imeachtaí Gaeilge sa cheantar.




Liosta na n-imeachtaí sna ranganna le buanú mar cheachtais rialta
	Naíonáin Shóisearacha
	Athrá a dhéanamh ar an nath Béarla ach trí Ghaeilge

Amhráin agus Rannta

Pictiúrchártaí

Scéalta ó leabhair mhóra

Geaitsíocht

Cluichí teanga

Beannachtaí a léirmhúineadh

Nuacht na Maidine

Úsáid a bhaint as téamaí an churaclaim

Cleachtadh a dhéanamh ar Ghaeilge an tionóil

	Naíonáin Shinsearacha
	AISTEAR – Tréimhse pleanála/súgradh/athbhreithniú  

Tús an lae agus ag am dhul abhaile – frásaí rialta Tá m’fheighlí anseo, táím ag dul abhaile, táim ag dul go Réaltaí Órga

Spota don ghrúpa/greamán don pháiste nuair a chloistear gaeige chruinn uathu

Frása na seachtaine – abairt úsáideach a mhúineadh ag tús na seachtaine (m.sh. An bhfuil cead agam X a fháil) agus na páistí í a úsáid i rith an lae

Cluichí m.sh. Feicim le mo shúilín, Deir Ó Grádaigh

Athrá ón múinteoir – cuireann an páiste ceist agus déanann an múinteoir athrá ar an gceist ach le Gaeilge chruinn m.sh. “An bhfuil cead agam faigh páipéar?”  “Tá cead agat páipéar a fháil.”

Cleachtadh a dhéanamh ar Ghaeilge an tionóil   

	Rang a hAon 

	Nuacht na Maidine

Úsáid a bhaint as téamaí an churaclaim

Cleachtadh a dhéanamh ar Ghaeilge an tionóil

Séideán Sí – ag éisteacht le rannta/ amhráin/ sceitse

Leabhar Mhóra- Séimí agus an tsióg, An – lá ar Fad, Colm an Cheoil.

Athrá ón múinteoir – cuireann an páiste ceist agus déanann an múinteoir athrá ar an gceist ach le

Gaeilge chruinn m.sh. “An bhfuil cead agam faigh páipéar?” “Tá cead agat páipéar a fháil.”

Ról-imirt le linn na ranganna Gaeilge – frásaí a úsaid ón na scéalta agus ón obair i Séideán Sí (

Drochaimsir/ Ag an nDoctúir/ Na sióga.

Pictiúrchártaí

Cleachtadh a dhéanamh ar Ghaeilge an tionóil

	Rang a Dó
	Nuacht 

Caint na Maidine

Athrá – ar fhoclóir, ar fhrásaí, ar nathanna cainte

Amhráin, rannta, Dánta

Éisteacht le scéalta ó CD

Cluichí teanga/clóis – biongó/gafa

Ról-imirt simplí

Deachtú a leanúint

Cleachtadh a dhéanamh ar Ghaeilge an tionóil



	Rang a Trí

	Amhráin agus Rannta

Liosta Lofa

Deir Ó Grádaigh

Pointí Dojo
Míle breise

Seanfhocail

Nuacht na Maidine

Frásaí na Seachtaine

Tráth na gCeist

Cleachtadh a dhéanamh ar Ghaeilge an tionóil



	Rang a Ceathair
	ipads – ‘Toontastic/Sock Puppets’ – le sceitse/cartún beag a chur le chéile

Nuacht na Maidine - ‘Mo Nuacht’ agus ‘Nuacht mo bhoird, ceisteanna a chur ar a chéile

Ceachtanna (foirmiúil) ó Séideán Sí
Liosta Lofa, botúin is coitianta, 
Liosta le focail agus le frásaí nua/neamhchoitianta bunaithe ar théama, m.sh. An Nollaig

Díospóireacht Ranga – i bhfábhar/i gcoinne ábhair ar leith

Amhráin agus Rannta a fhoghlaim/rá

Dráma na Nollag

Class Dojo – Pointe a fháil don Ghaeilge ‘míle breise/iarracht níos fearr’

Grúpobair – tionscnamh i ngrúpa, caint neamhfhoirmiúil le chéile

Greannán a dhéanamh le ‘bolgán cainte’

Cluiche ó bhéal m.sh. – Feicim le mo shúilín beag, Deir Ó Grádaigh, Caint faoi..., Aibitír, Cé mé?

Déan cur síos..., 20 Ceist....srl....

Agallamh don Raidio – Phoenix fM

Am Ciorcail – Bí Sábháilte

Cleachtadh a dhéanamh ar Ghaeilge an tionóil

	Rang a Cúig
	Ná habair é

Agallaimh Bheirte

Pointí don Ghaeilge sa chóras iompair inranga

Liosta Lofa

Liosta Líofa

Nuacht an lae

Léitheoireacht i ngrúpaí

Piarmheasúnú

Ról-imirt le linn na ranganna OSPS/Drámaíochta/Staire/Gaeilge

Cluiche Kim

Cluichí clóis – Gafa, Cén t-am é a mhac tíre

Eiseamláirí cuí a léirmhúineadh

Cleachtadh a dhéanamh ar Ghaeilge an tionóil

	Rang a Sé
	Iniúchadh a dhéanamh ar struchtúr agus ar bhunús na bhfocal 

Agallaimh Bheirte

Pointí don Ghaeilge sa chóras iompair inranga

Liosta Lofa

Liosta Líofa

Nuacht an lae

Léitheoireacht i ngrúpaí

Piarmheasúnú

Ról-imirt le linn na ranganna OSPS/Drámaíochta/Staire/Gaeilge

Cluichí clóis – Gafa

Eiseamláirí cuí a léirmhúineadh

Cleachtadh a dhéanamh ar Ghaeilge an tionóilCleachtadh a dhéanamh ar Ghaeilge an tionóil


